
Напiшыце каментарый да аднаго з наступных тэкстау:

1. (a)

 Усё лета перад хатай Чарнушкау цiха грэлася на сонцы маладзенькая, з тонкiм, як 
дубец, камлём рабiна.  Нiхто у Куранях, бадай, не зауважыу, калi i хто пасадзiу яе, не бачылi 
як трэба яе i тады, калi яна красавiцкай ранiцай апранулася у лёгкае празрыста–зялёнае 
плацце з кволых, рэзных лiсточкау.  Днi за днямi цiкауна, але нясмела глядзела яна на 
вулiцу, на усiх, хто праходзiу мiма, – сцiплая, непрыкметная, за нязграбным плотам, блiзка 
ад вялiкiх дрэу.  Нiхто не давау ёй нiякай увагi, мылi яе, песцiлi толькi цёплыя дажджы ды 
любiлi шумець маладым лiсцем вятры.  Людзi ж яе як бы не зауважалi, спачатку таму, што 
проста не прыкмецiлi, а потым таму, што непрыкметна прывыклi.
 I неспадзявана адбылося незвычайнае:  цiхая, нявiдная, у жнiвеньскiм росквiце 
рабiна заружавела, зазырчэла яркiм, кiдкiм хараством, гарачым полымям агнiстых гронак.  
I не адны вочы, не абыякавыя, не ачарсцвелыя у жыццёвых пакутах да хараства, глядзелi 
здзiулена, зачаравана : ”Глядзi ты!..’’
 Як тая рабiна, цвiла у гэтае лета Ганна.  Яшчэ, здаецца, учора была гарэза, падлетак, 
а вось ужо, глядзiце – у самай добрай пары дзяучына, у самай красе сваёй!  Калi толькi 
вырасла!
 Глядзелi на Ганну, разважалi i – за малым выключэннем прыдзiр з жанок – згаджалiся:  
выспела нявеста, нiчога не скажаш.  Часам пры гэтых гаворках – асаблiва жанкi – успамiналi 
Ганнiну мацi–нябожчыцу, казалi, што дачка ва усiм выйшла у матку.  З аблiчча – дык як 
вылiтая: i невялiкая ростам, i не гладкая – худая, можна сказаць, i плечы, як у маткi, вузкiя, 
i рукi тонкiя, i косы чорныя, густыя, аж блiшчаць, бы намочаныя, i смуглявасць на твары 
такая ж, i шчочкi таксама ж выпiнаюцца.
 Той, каму быу час i ахвота прыглядацца, хто лепш бачыу Ганну, зауважау, што 
перамянiлася яна не толькi з аблiчча.  Багата што iнакшае было i у тым, як яна хадзiла 
мiж людзей, – стрымана i паважней, як трымалася з хлопцамi, – стражэй i з нейкай 
кплiвасцю.  Нават смяялася яна цяпер iнакш, – смех быу ужо не бесклапотны, не пусты 
па–дзiцячы, у iм таксама звычайна чулася кплiвасць, i штосцi як бы таiлася у гэтым смеху.  
I глядзела яна iнакш, – нядауна адно дзiкавата – цiкаунымi вачыма.  Як i раней, не было, 
здавалася, такой хвiлiны, каб вочы яе, вiльготна–цёмныя, падобныя на спелыя вiшнi, былi 
абыякавыя, нудлiвыя, увесь час блiшчэла, ззяла у iх няуцiхнае хваляванне.  Але сачылi яны 
з пад шаукавiста–чорных смелых бровау цяпер з падсцярожлiвай, пiльнай уважлiвасцю 
i, здавалася, толькi i чакалi выпадку кплiва падсмяяцца.  Iншы раз маглi яны, як i раней 
блiснуць вясёласцю, але часта, вельмi часта гарэлi у iх недавер ‘е i насмешка.  У iх таксама 
ж нешта таiлася, у цудоуных вiшнёва–чорных вачах.
 Амаль усе куранёускiя цёткi i дзядзькi згодна лiчылi, што, набыушы паважнасцi, Ганна 
разам з тым стала i больш неспакойнай i – аж залiшне задзiрыстай.  Не аднаму у Куранях не 
да спадобы была  i яе  ганарыстая упэуненасць: ледзь не кожным учынкам Ганна, здавалася, 
паказвала, што у яе на усё свае сталыя меркаваннi, свой цвёрды погляд…

 Хлопцы i гарнулiся да яе i нiбы пабойвалiся.  Акрамя таго, што стрымлiвалi Ганнiна 
задзiрыстасць i ганарлiвасць, iм помнiлася, што не лiшне асцерагацца i яе язычка.  Ведалi 
яны i тое, што Ганну не дай Бог увесцi у гнеу: тады яна у момант страцiць роунасць сваю, 
забудзецца на усё, загарыцца адным.  Гарачая, нястрымная, нябяспечная яна, ганарлiука 
Ганна !
 Васiль не прыглядауся асаблiва, не перабiрау, не вымяркоувау.  Ён быу для гэтага 
вельмi ж здзiулены, зачараваны.  Жылi побач, бегалi з другiмi на выган, пасвiлi жывёлу, 
колькi гадоу бачыу мiж iншых i не ведау, не здагадвауся, хто такая Ганна.  I нечакана пасля 
вечара на лузе адкрылася усё, i, убачыушы, адчуушы такое, збянтэжаны, уражаны, стау як 
сам не свой.  Свет як бы перайначыуся адразу.
 Ён быу цяпер поуны цудау i радасцi, незвычайны свет, – i усе цуды i радасць у iм 
тварыла Ганна.  Адны яе рукi, пераплёушыся пальцамi з Васiлёвымi, маглi рабiць яго 
многiя ночы шчаслiвым.  Калi яна паслухмяна тулiлася,  яго поунiла дзiунае, незразумелае 
i невыказна харошае тамленне у грудзях.  Туман таямнiчы над балотам, цiхi шэпат 
груш – нават яны змянiлiся, сталi iнакшымi, дзякуючы ёй.  Калi яна была побач, радасць, 
шырокая, бязмежная, жыла у iм, ва усiм,  што акружала iх.  У гэтай радасцi ночы не плылi, 
а ляцелi, i свiтальныя зоры прыходзiлi заусёды вельмi рана.  Цэлымi днямi, што б нi рабiу, 
Васiль зачаравана успамiнау Ганну, думау пра Ганну, шукау вачыма Ганну, чакау ночы 
спаткання з Ганнай.

Iван Мележ.  Людзi на балоце.2002.

– Як аутарскае замiлаванне сваёй найбольш рамантычнай лiтаратурнай гераiняй знаходзiць 
увасабленне у гэтым урыуку?

– Як структура гэтага тэксту узмацняе уплыу галоунай дзеючай асобы на чытача ?

– Разгледзьце ролю i характар вобразных сродкау у гэтым тэксце.

– Якое уражанне зрабiу на вас гэты тэкст?

1. (b)

Сяргею Законнiкаву

Каля бяроз, тапалёу i калiнау
За далягляд скiроувае шаша…
Пасля Варшау,  Парыжау i Берлiнау
У Глыбачку спяшаецца душа

Ад плошчау, скверау, авеню i стрытау
Ты паiмчацца стрымгалоу гатоу
Да узмежкау, крушняу, баравiн i рытвiн
I пачарнелых ад дажджоу платоу.

Засумавау без сажалкi i рэчкi,
Без студнi з камянiстым цёмным дном,
Без шнура жыта i без поля грэчкi,
Без лугавых рамонкау пад вакном.

Яшчэ у вушах не успела сцiхнуць скерца,
Гучаць салонных скрыпак галасы,
А ужо табе жаурук чаруе сэрца
I радасць дорыць раннi звук касы…

Здалёк цыгарка бацькi свецiць знiчкай.
Бяжыць насустрач згорблены сусед…
Абмыеш вочы полацкай крынiчкай–
I убачыш раптам iншым цэлы свет…

Генадзь Бураукiн.  Жураулiная пара. 2004

– Якая, на ваш погляд, галоуная думка верша ?

– Якiя вобразныя сродкi ужываюцца аутарам для перадачы тэмы арганiчнай сувязi творчага 
жыцця з жыццём сваёй радзiмы ?

– Разгледзьце аутарскае ужыванне процiпастаулення у гэтым вершы.

– Якiя пачуццi абудзiу у вас гэты верш ?

www.xtrapapers.com


